
JUAN NANO FUENE ORETAGA
RABE

Jusifiamui diga cai jaca illena, Juan cuete

1 Cue uruiaina omoi isoilla jira, omoimo car-
tana oredicue. ¢Nie isoidomoi? Nano dofoconi
itimiena lloiacadicue. Naimiedi Jesucristo. Jiaie
llofueoicaigano diga, jaie cai motomo naimie il-
lamona, naimie llofuiana cacadicai. Naimiena
ciodicai. Naimiena jiai jetadicai. Caina Jusifiamuina
uifiotade. Jusifiamui diga cai jaca illena, jiai caina
llofuete. 2 Jusifiamui dinena billanona, iimana
jaide. Naimiena jaie raise cai ciua jira, naimie
rafuena birui omoimo lloiacadicue. Ie Moo diga
nano jaca ite; ia cai dine naimie billamona,
naimiena jai ciodicai. 3 Cai ciua rafuena, cai cacaja
rafuena, omoimo lloiticue. Jusifiamuina cai diga
omoi nabaillena jitaidicue. Jusifiamui Jito Jesu-
cristona, cai diga omoi nabaillena jiai jitaidicue.
4 Omoi comeciai caimareficaillena, omoimo bie
rafuena cueticue.

Jusifiamuidi ~ jaca mareuidimiena  jira,
useredinomo ite isoide

> Jesucristomona cai cacaja rafuena omoimo
ja lloiticue.  Jusifiamuidi jaca mareuidimiena
jira, useredinomo ite isoide. Naimie comecidi
jaca jeanina jira, jitiredinomo ifiede isoide.
6 “Jusifiamuina nabaidicai” cai raia, iadedi
jeacinona finocana cai jaia, tainona lloticai.
Uanaicinodo nia jaifiedicai. 7 Jusifiamui jeacino

jaca finofiede. Naimie isoi jeacino finofieno caijaia,
coninina nabaidicai. Jesucristo fiodaillamona,
naimie diaillamona, Jusifiamui cai jeacinona
oni dotade. Iena feitate. 8 “Caimo jeacino
jaca ifiede” cai raia, dani cai abina jifueticai.
Uanaicinodo nia jaifiedicai. 9 Naimiemo cai
finoca jeacino cai lloia, Jusifiamui cai jeacinona
dotaite. Nana cai maraifiedicinona dotaite.
Naimie iinogamiena jira, naimie maremiena jira,
iese finoite. 10 “Omoimo ite jeacino” Jusifiamui
llote; iadedi: “Jeacino finocabifiedicai” cai raia,
“Jusifiamui tainona llote” raiticai. lemona naimie
uaina jai uaitaticai.

2

Cai facaina riidotimiedi Cristo

1 Cue uruiai isoi cue mamecaomoi. Jeacino
finocana omoi jaifiellena, omoimo birui cueticue.
Jeacinona omoi finuana jitaifiedicue; ia jeacino bu
finoia, Jusifiamuimona naimie facaina riidotimie
jai ite. Jesucristo maremiena jira, cai facaina
caina riidoite. 2 Cai jeacino facaina naimie
fiodaite. Iemona Jusifiamui riicaillifue anamona
jillobidicai. Jesucristo cai facaina fiodaite; ia
nana comini facaina jiai fiodaite. 3 Jusifiamui
llogacinona cai inuamona, naimiena cai
uifiuana jai uifioticai. 4 “Naimiena uifioticue”
raitimiedi ie llogacinuai iinofienia, naimiedi
tainona lloraima. Uanaicinona uifiofiede; 5 ia
Jusifiamui llogacinuaina iinotimiedi Jusifiamuina
eo isiruicana jaite. Naimiena cai isiruillamona,
naimiena cai nabaillana jai uifioticai. 6 “Cristona

nabaidicue” raitimiedi, Cristo isoi, mare rafuena
finoite.

Cristo rafuedo jaidomoi

7Cue isiruiganodomoi. Creyentiaina omoi jailla
facaise bie rafuena cacadomoi. Ie jira jiaie ra-
fuena birui omoimo cueiieiticue; 8 ia naicinona
abido dane lloiticue. Cristo iedo jaide. Iedo
jiai jal jaidomoi. Jeacino anamo omoi jaie illa-
mona, jitiredinomo itomoi isoidomoi; ia Cristo
rafuena omoi jai uifiuamona, useredinomo jai
itomoi isoidomoi. 9 “Cristo rafuedo jaidicue”
raitimiedi jiaie creyentena enoia, Cristo rafuedo
nia jaifiede. Jitiredinomo naimie nia ite isoide.
10Tiaie creyentena bu isiruia, Cristo rafuedo raise
jaide. Iedo naimie jaia, jiaimiena jeacinona
finotafieite; 11 iadedi jiaie creyentena bu enoia,
jitiredinomo nia ite isoide. Jeacino anamo nia
ite. Uisinidimie ie jaillinona raise uifiofiena isoi,
Jusifiamui dine rillena raise uifiofiede. Ie isoi abina
uifiofiede.

12 Cue uruiai isoi cue mamecaomoi. Cristo
muidona omoi jeacino Jusifiamui jai dotajamona,
nana omoimo bie cartana cueticue.

1314 Einamaci, Jusifiamuina are omoi jai
iinuamona, omoimo bie cartana cueticue.
Naimie nano dofoconi jaca ite. Conirueni,
jeacinona finofiellena omoi comeciaina
oCuifiuamona, Jusifiamui uai omoi comeciaimo
raise itabillamona, maraifiedimiena omoi jai
anafefitaja jira, omoimo bie cartana cueticue.
Naimiedi Taife. Uruiai, Jusifiamui uaina omoi
como inuamona, omoimo bie cartana cueticue.
15 Omoi ecimo maraifiede rafuena ebiruifieno.

Iena bu ebiruia, cai Moo Jusifiamuina isiruifiede.
16 Cai comeciaimo ite maraifiede jitaillacinodi
Jusifiamui iefiede. Cai uisido ebire jaide rafuedi
Jusifiamui iefiede. Raruiai diga, abi ieduacinodi
Jusifiamui iefiede. 17 Jusifiamui iefiede rafue jaca
fuite. Naie isoide rafuedo jaidinodi jiai faifitimaci;
iadediJusifiamui jitaillacinona finodimie Jusifiamui
illanomo jaca iite.

Cristona abi caitadino rafue

18 Cue uruiai isoidomoi. Jesucristo abido billirui
lairel jai ite. Nanoca Cristona abi caitadimie
billena jai fididomoi. Ailluena Cristona abi
caitadino birui jai bairedimaci. Ilemona Jesucristo
abido billirui iairei illana jai uifiotomoi. 19 Cai
creyentiai motomo nano itimaci; ia Cristo
dibeimo naimaci ifiena jira, naimaci llofuiana cai
nafuefiena jira, cai motomo birui fiebifiedimaci.
Caimona naimaci jailla jira, Cristomo naimaci
duifienana jai uifioticai. 20 Jesucristomona
Jusiflamui Jorefiona jai omoi feifiua jira, nana
omoi Jusifiamui dibeimo ite rafuena jai uifiotomoi.
21Te jira uanaicinona bu llofueia, iena uifiotomoi.
Uanaifiedicinona bu llofueia, iena jiai uifiotomo.

22 Tainona llofuerainina ja cueiticue. “Cristo
cai jilloitaraimafiede” llotinodi taino llofueraini.
“Jusifiamuidi cai Moofiede” llotinodi taino
llofueraini. “Jesudi Jusifiamui Jitofiede” llotinodi
taino llofueraini. 23 Cristona iinofiedinodi
Jusifiamuina jiai iinofiedimaci. Cristona inotino
Jusifiamuina jiai iinotimaci.  Jusifiamui Jorefio
omoimo illamona, iena jai uifiotomoi. 24 Ie
jira creyentiaina omoi jailla facaise omoi

cacaja rafuedo iinocana nia omoi jai. Iedo
omoi inocana jaia, Jusifiamui Jitona raise
nabaitomoi. Jusifiamuina jiai raise nabaitomoi.
25 Jusifiamui caimo jai llua isoi, naimie diga jaca
iiticai. 26 Omoina damierie jifueiacana jira, bie
rafuena jai cueticue. 27 Jusifiamui Jorefiona jai
feifiotomoi. Omoina Jusifiamui rafuena naimie
uifiotaja jira, jiaie rafuena llofuerainina jai
jitaifiedomoi. Jusifiamui Jorefio uanaicinona
omoina uifiotacabide. =~ Naimie omoina uifiotaja
isoi, Cristona nabaicana omoi jai. 28 Cristo ico
abido biite. Omoi jacinaifiellena, naimiena omoi
meiruifiellena, naimiena birui raise omoi nabai.
29 Jusiflamui maremiena cai uifiluamona, nana

mare rafuena finocabidino naimiemo duillana
jiai uifioticai.

3

Juandi Jusifiamui cominina llua rafue

1 Jusifiamui caina isiruillamona, naimie
cominina jai jaidicai. Iemo omoi comeciaina
facajana jitaidicue. Naimiena naimaci uifiofiena
jira, Jusifiamuina iinofiedino cai uifioga rafuena
jiai raise uifiofiedimaci. 2 Ero, birui Jusifiamui
cominidicai. Cristo dane bia, cai illena nia raise
uifiofiedicai; 1a naimie illa isoi cai ico illena
jai uifioticai. Ico naimiena cai cioillemona,
iena raise uifioiticai. 3 Iemo cai ocuirillamona,
naimie marena illa isoi, cai comeciai marena
itataja. 4 Jeacinona finocana bu jaia, Jusifiamui
llogacinuaina iinofiede. Jusifiamui llogacinuaina
bu iinofienia, jeacinona jai finode. 5 Jusifiamui
dinena Cristo billanona, iimana jai jaide. Cai

jeacinona oni dotallena, eniruemo naimiedi bite.
Naimiemo jeacino jaca ifiena jira, jeacino dibeimo
naimie jaca ifiede. © Naimiena nabaidimiedi
jeacino finocana jaifiede. Jeacinona finocana
jaidimiedi Cristona nia raise cacaifiede. Naimiena

nia raise uifiofiede. 7 Cue uruiai isoidomoi.
Cristo llua isoi tainona llofueraini birui itimaci.
Jeacino finuana rairuifiedimaci. Naimaci

omoina jifuefiellena, abina rairui. Jescristo
jaca maremie. Mare rafuena finocana cai jaia,
naimie isoi mareniticai; 8 ia jeacino finocana bu
jaia, Taifemo duide. Nano dofomona Taifedi
jeacino finocana jaide. Ie jira Jusifiamui Jito
bite, Taife rafuena anafefitallena. 9 Naimiemo
Jusifiamui wuai illamona, Jusifiamui cominina
jaidimiedi jai jeacinona finocana jaifiede.
Jusifiamui cominina jaillamona, jeacino finocana
naimie jainide. 10 Iemona Jusifiamui dibeimo
itinona raise uifioticai. Taife dibeimo itinona
jiai raise uifioticai. = Mare rafuena finocana
jaifiedimie Jusifiamuimo duifiede. Jiaie creyentena
isiruifiedimie Jusifiamuimo jiai duifiede.

Coninina cai isiruilla rafue

11 Creyentiaina omoi jailla facaise: “Coninina
isirui” raillana cacadomoi. Jiaie creyentiaina
nia omoi isiruifienia, Jusifiamuimo nia duifiedomoi.
12 Cain micorimona cai fueua. Naimie ie amana
isiruifiena jira, Taife naimiena ramo faiamona,
ie amana meinete. Ie ama Jusifiamui jitailla ra-
fuena finouide; ia Cain micori Jusifiamui jitailla ra-
fuena finofiede. Uradoillamona ie amana meinete.
13 Te isoide. Jusifiamui jitailla rafuena birui cai

finuamona, Jusifiamui dibeimo ifiedinodi caina

enoidimaci. leri jacinaifieno. 14 Cristona nia
cai iinofiena facaise jeacino anamo cai illa jira,
Jusifiamuimona fiodaitino isoidicai. Jiaie creyen-
tena cai isiruia, Cristomo jai cai duillana jai
uifioticai; 1a jiaie creyentena buisiruifienia, jeacino
anamo naimie nia ite. 15 Jiaie creyentena bu
enoia, naimiemo ie meinelle uai jai ite. Naie
isoidimie Jusifiamuimo nia duifiede. 16 Cristomona
cai fueua. Naimie jitailla jira, cai facaina fio-
daite. Iemona jiaie creyentiaina cai isiruillana
uifioticai. Ie jira naimaci facaina naimaci ramo
jirifiellena fiodaiacaniticai. 17 Jiaie creyentiaina
cai isiruillamona, naimacina canoiticai. Omoimo
ra ia, jiaie creyentemo ra ifienia, naimiena omoi
canofienia, Jusifiamuina raise isiruifiedomoi. 18 Cue
uruiai isoidomoi. “Jamai uaido jiaie creyentiaina
isiruiticai” cai raifiena; iadedi cai finoca rafue-
mona naimacina cai canua.

Jusifiamuimo jaciruifieno jiiredicai
19]iaie creyentiainaisiruicana caijaia, Jusifiamui
cominina cai illana raise uifioticai. Jusiflamui

muidona cai comeci uri ite. 20 Cai comecimo
iticinona uifioticai. Sifionamiena jira, Jusifiamui

iena jiai uifiote. 21 Cai comecimo jeacino ifienia,
Jusifiamuimo jaciruifieno jiiredicai. 22 Naimie
llogacinona cai inoia, naimie jitaillacinona
cai finoia, naimiemo cai jicaca rafuena birui
feifioticai. 23 Naimie Jito Jesucristo cai iinuana
jitaide. Cristo llua isoi, coninina cai isiruillana
jiai jitaide. 24 Naimie llogacinuaina cai iinoia,
naimiena nabaidicai. Caina jiai nabaide. Naimie

Jorefio caimo illamona, naimie caina nabaillana
jai uifioticai.

4

Juan tainona llofuerainina llua rafue
1 Omoina isiruiticue. Naga llofueraima uaina

iinofleno.  Ailluena tainona llofueraini birui
illa jira, Jusifiamuimona naimaci feifioga uaina

niica naimacina facaci: 2 “Jusifiamui dinena
Jesucristo billanona, iimana jaide” naimaci
lloia, Jusifiamuimona naimaci uaina otimaci; 3 ia
“Jusifiamui dinena Jesucristo bifiede” naimaci
lloia, Jusifiamuimona naimaci uaina ofiedimaci.

Cristona abina caitadimiemona naimaci uaina
otimaci. Naimie billena jai fididomoi. Comini

comeciaina feidocana birui jaidimaci. 4 Ero,
Jusifiamuimo jai cai duillamona, Jusifiamui caimo
ite.  Taino llofueraini dibeimo omoi jaifiena
jira, naimaci llofuiana ofiedomoi. Naie taino
llofuerainimo Taife ite; ia Jusifiamui Taife baifemo
faite. 5 Naie tainona llofueraini Jusifiamuina

iinofiedinomo duidimaci. ~ Naimaci ecimo ite
rafuena llofuecabitimaci. Jusifiamuina iinofiedino

naimaci llofuiana ebiruitimaci. 6 Jusifiamuimo
jai duidicai. Jusifiamuina iinotino cai llofuiana
cacaacadimaci; 1la Jusifiamuina iinofiedino cai
llofuiana cacaacaifiedimaci. Iemona Jusifiamui
uaina llofuerainina uifioticai. Iemona tainona
llofuerainina jiai uifioticai.

Jusifiamui caina isiruilla rafue

7 Omoina isiruiticue. Coninina cai isiruilla.
Jusifiamui caina isiruillamona, caina jiainona
isiruitade. Ie isoi 131ru1t1nod1 Jusifiamui

comini. Jusifiamui rafuena uifiocana jaidimaci.
8 Jusifiamuimo cai duillamona, caina jiainona
naimie isiruitaja jira, jiainona isiruifiedimiedi
Jusifiamui rafuena nia uifiofiede. 9 Jusifiamui caina
isiruillamona, ie dajede Jito eniruemo orede.
Naimie fiodaillamona, Jusifiamui dine jaca iiticai.
Ie finoca rafuemona Jusifiamui caina isiruillana jai
uifioticai. 10 Jusifiamuina cai isiruillana faifiedicue;
ia Jusifiamui caina isiruillana fiaiticue. Cai jeacino
facaina fiodaillena, ie Jito eniruemo orede.
Iemona cai jeacinona feitate. Iemona isiruillana
raise uifioticai. 11 Caina Jusifiamui isiruilla isoi,
coninina cai isiruilla. 12 Buna Jusifiamuina jaca
cioiilede; 1adedi coninina cai isiruillamona,
Jusifiamui caimo illana jai uifioticai. Naimiena
isiruicana jiai jaidicai. 13 Naimie Jorefio caimo
itatajamona, naimiena cai nabaillana uifioticai.
Caina naimie nabaillana jiai uifioticai. 14 Bie
rafuena jiai uifioticai. Jusifiamuiie Jitona eniruemo
jaie oretate. Naimiena iinofiedinona jilloitallena,
naimiena oretate. Naimie Jitona ciodicai. Ie
jira iena birui lloticai. 15 “Jusifiamui Jitodi
Jesus” llotimiedi Jusifiamuina nabaide. Jusifiamui
naimiena jiai nabaide. 16 Ie jira Jusifiamui caina
isiruillana uifioticai. Caina jiainona naimie
isiruitade. Iedo cai jaillamona, caina nabaide.
Naimiena jiai nabaidicai. 17 Ilemona Jusifiamuina
isiruicana jaiticai. Naimie uicomo ico nana cai
ille facaise naimiena jaciruifieiticai. Jusifiamui
Jitona Cristo illanona, Jusifiamui cominina cai
jiai illanona, naimiena birui jaciruifiedicai.
18 Jusifiamuina cai isiruia, naimiena jaciruifiedicai.

Eo raise naimiena cai isiruia, ¢niese naimiena
jaciruiticai? Naimiena cai jaciruia, naimie
caina duere finuana jaciruiticai. Jusifiamuina
jaciruitimiedi Jusifiamuina nia raise isiruifiede.
19 Nano Jusifiamui caina isiruilla jira, caidi
naimiena isiruiticai. 20 “Jusifiamuina isiruiticue”
raitimiedi jiaie creyentena enoia, jal taino
llote. Creyentena ciode; ia naimiena isiruifiede.
Jusifiamuina cioifiede.  ¢Niese ie cioifienamiena
isiruite? 21Jusifiamui iena caimo jai llote: “Cuena
isiruitimie jiaie creyentena jiai isiruite”. Ie jira
coninina isirui.

S

Taife ie rafuena anafefitaticai

1 Jusifiamuimona Jesus billana cai iinoia, Jesus
cai Jilloitaraimana cai iinoia, Jusifiamui cominina
jaidicai. Jusifiamuina cai isiruia, nana naimie
cominina jiai isiruiticai. 2 Jusifiamuina cai raise
isiruia, naimie llogacinuaina cai iinoia, naimie
cominina jiai isiruiticai. 3 Jusifiamuina cai isiruia,
naimie llogacinuaina jiai jai iinoticai. Naimie uai
raise iinuamona, iena finollena sefuiruifiedicai.
4 Jusifiamui dibeimo itinodi Taife ie rafuena anaf-
efitatimaci. Cristona cai iinuamona, Taife ie ra-
fuena anafefitaticai. 5 Jesudi Jusifiamui Jitonana cai
iinuamona, Taife rafuena anafefitaticai.

Jesucristodi Jusifiamui Jito

6Jesucristona dane faiticue. Naimiedi Jusifiamui
Jitona iinoticai. Naimie bautizajamona, naimie
fiodaillamona naimiedi Jusifiamui Jitonana
uifioticai. 7 Uanaicinona naimie uifiuamona,

Jesucristo bautizaja facaise Jusifiamui Jorefio
caina iena jiai uifiotade. 8 Jusifiamui Jorefiomona,
Jesus Dbautizajamona, Jesus fiodaillamona,
Jesudi Jusifiamui Jitonana raise uifioticai. 9 Jesus
bautizaja facaise “Jesudi cue Jito” Jusifiamui caimo
llote. Jesuna comini lloia, iena feifioticai. Comini
llua baifemo Jusifiamui llua faia jira, Jusifiamui
lluana jiai ua feifioiticai. 10 Jesudi Jusifiamui
Jitonana cai iinuamona, cai comeciai daje isoi
lloide; ia Jusifiamui ie Jitona lluana iinofiedinodi:
“Jusifiamui taino llote” raitimaci. 11 Biena faiticue.
Jusifiamui naimie diga caina jaca itataiacade.
Naimie Jitona cai iinuamona, iese caina jai itatate.
12 Jusifiamui Jitona iinotino Jusifiamui diga jaca
iitimaci; ia naimiena iinofiedino Jusifiamui diga
jaca ifieitimaci.

Jusifiamui caina raise uifiote

13 Jusifiamui diga ico omoi jaca illena omoi raise
uifiollena, bie cartana jai cueticue. 14 Jusifiamuina
cai inuamona, naimiena jai jaciruifiedicai.
Naimiemo cai jiila, naimie jitailla isoide rafuena
cai jicaia, naimie caina cacajana raise uifioticai.
15 Tese cai jiila, naimie jaca fairiuana jiai
uifioticai. 16 Jiaie creyente jeacino finuana omoi
cioia, naimie facaina Jusifiamuimo ji. Iemona
Jusifiamui dibeimo naimiena dane itataitomos.
Jusifiamui rafuena jamaidimie facaina omoi
jiiana llofiedicue.  Naimie faificana jaiacade.
17 Jusifiamui llogacinona bu iinofienia, jeacino jai
finode; ia naimie facaina omoi jiiia, Jusifiamui iena
feitaite. Faificana jaiacadimie facaina omoi jiiana
llofiedicue. 18 Jusifiamui comini jeacinona finocana



1JUAN 5:19 xii 1]JUAN 5:21

jaifiedimaci. Naiemona Cristo caina eenote. Ie
jira Taife caina duere finonide. 19 Jusifiamuimo
jai duidicai. Naimie anamo jai iticai; ia naimiena
iinofiedino Taife anamo jai itimaci. 20 Jusifiamui
Jito jaie eniruemo billana uifioticai. Iemona
caina nanoca Jusifiamuina uifiotade. ~Naimiena
cai iinuamona, nanoca Jusifiamuimo jai duidicai.
Jesucristomo jiai jai duidicai. Ie jira Jusifiamui
diga ico jaca iiticai. 21 Cue uruiai isoidomoi.
Daje rafuena nia lloiticue. Jiraraimona abina
rairui. Jusifiamui iefiede rafuedo omoi jaifieno.
Mai. Juandicue.

